Nafarroako Parlamentuko Mahaiak, 2014ko maiatzaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, Sozietateen gaineko zerga aldatzeko proposatutako neurri zehatzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko maiatzaren 6an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Nafarroako Gobernuko Politika Ekonomiko eta Enpresarialaren zuzendari nagusiak, María Jesús Valdemoros andreak, agerraldia egin zuen Parlamentuan iragan apirilaren 15ean, ezagutarazte aldera 2013an zehar ekintzailetza sustatzearen eta enpresa-jarduera dinamizatzearen arloan garatutako neurriak nahiz legegintzaldiaren amaiera arte aurreikusitakoak, eta hauxe adierazi zuen:

“Jakina, 2015erako laguntzen esparruan ere ari gara lanean aurten. Laguntza horiek, nolabait ere, zerga-erreformako neurrien eskutik joanen dira, industria berrabiaraztera bideraturik. Zehazki, hobari fiskalak egonen dira, inbertsiorako laguntzekin batera (...)”.

Hori dela-eta, hauxe jakin nahi dut:

• Sozietateen gaineko zergaren aldaketari dagokionez planteatutako neurri zehatzak.

Iruñean, 2014ko apirilaren 29an

Foru parlamentaria: Maiorga Ramírez Erro

